
Aristocratie.


ELle eſt repreſentée par vne Femme d’aage viril
richement veſtuë, aſſiſe dans vn throſne, auec vne 
majeſté ſuperbe & Royale. Elle a en ſa main droite
des faiſſeaux de verges, en ſa gauche vn Heaume,
& à ſes pieds des monceaux d’or & d’argent.

L’on appelle Ariſtocratie, vn Eſtat gouuerné par des Hommes
de condition noble, qui prennent le ſoin de faire obſeruer les Loix, de regler toutes choſes auecque juſteſſe, & de faire
part des richeſſes & des charges à ceux qu’ils en iugent dignes.

On la peint d’vn aage raſſis, pour faire voir que la prudence
& le iugement ſont neceſſaires au gouuernement de la 
Republique. 

